
᭔᭙

ᬯᬸᬲᭂᬦ᭄᭞ᬲᬫ᭄ᬧᬸᬦ᭄ᬧ᭄ᬭᬧ᭄ᬢᬾᬂᬤᭂᬳᬵᬫᬗ᭄ᬓᬶᬦ᭄᭞ᬤᬶᬩᬜ᭄ᬘᬶᬗᬄᬚᬦᬶᬗᭀᬚᭀᬕ᭄᭞ᬲᬂᬧ᭄ᬭᬪᬸᬤᭂᬳᬵᬓᬯᬸᬯᬸᬲ᭄᭞ᬓᬭᬶᬢᬶᬢᬶᬩ᭄ᬧᬦᬗ᭄ᬓᬶᬮᬦ᭄᭞ᬧᬢᬶᬄᬫᬦ᭄ᬢ᭄ᬭᬶ᭞ᬢᬸᬫᬸᬭᬸᬦ᭄ᬬᬕᬕ᭄ᬮᬶᬲᬦ᭄᭟ᬲᬂᬭᬵᬢᬸᬤᭂᬳᬵᬗᬦ᭄ᬤᬶᬓᬵ᭞ᬧᬢᬶᬄᬧᬸᬦ᭄ᬢᬵ᭠

ᬓ᭄ᬫᬵᬓᬧᬸᬭᬶ᭞ᬳᬢᬸᬭᬶᬦ᭄ᬢ᭄ᬯᬦ᭄ᬕᬮᬸᬄᬋᬓᭀ᭞ᬢ᭄ᬮᬲᬂᬤᬶᬚ᭄ᬭᭀᬳᬕᬸᬂ᭞ᬓᬓᬵᬧᬸᬦ᭄ᬢᬵᬭᬭᬶᬲ᭄ᬫᬫᬃᬕ᭄ᬕᬵ᭞ᬧ᭄ᬭᬧ᭄ᬢᬾᬂᬧᬸᬭᬶ᭞ᬫᬢᬸᬃᬭᬶᬂᬰ᭄ᬭᬶᬧ᭄ᬭᬫᬶᬲ᭄ᬯᬃᬬ᭄ᬬᬵ᭟ᬲ᭄ᬕᬭᬵᬫᬥᬸᬕᬸᬦᬸᬂᬫ᭄ᬜᬦ᭄᭞ᬧᬸᬦᬶᬓᬵᬬᬾᬦ᭄ᬲᬫ᭄ᬧᬸᬦ᭄ᬧ᭄ᬭᬧ᭄ᬢᬶ᭞ᬧᬗᬦ᭄ᬤᬶᬓᬵᬦ᭄ᬤᬲᬂᬓᬢᭀᬂ

᭞ᬢ᭄ᬮᬲᬂᬲᬧᬸᬭᬶᬫ᭄ᬢᬸ᭞ᬭᬤᬾᬦ᭄ᬕᬮᬸᬄᬧ᭄ᬭᬫᬾᬰ᭄ᬯᬃᬬ᭄ᬬ᭞ᬩᬬᬦ᭄ᬲᬗ᭄ᬕᬶᬢ᭄᭞ᬭᬭᬶᬲ᭄ᬫᬫᬃᬕ᭄ᬕᬶᬓᬚᬩᬵ᭟ᬲᬧ᭄ᬭᬧ᭄ᬢᬦᬾᬭᬶᬂᬩᬜ᭄ᬘᬶᬗᬄ᭞ᬲᬂᬧ᭄ᬭᬪᬹᬢᬦ᭄ᬤ᭄ᬯᬜᬶᬗᬓᬶᬦ᭄᭞ᬭᬭᬶᬲ᭄ᬫᬗᬦ᭄ᬤᬶᬓᬵᬳᬮᭀᬦ᭄᭞ᬗᬸᬤᬵᬜᬳᬶᬲᬶᬫ᭄ᬧ᭄ᬭᬄᬲᬶᬫ᭄ᬧ᭄ᬭᬸᬄ᭞

ᬭᬳᬤᬾᬦ᭄ᬕᬮᬸᬄᬗᬦ᭄ᬤᬶᬓᬵ᭞ᬩᬧᬵᬳᬚᬶ᭞ᬧᬕᬯᬾᬦ᭄ᬢᬶᬢ᭄ᬬᬗᬾᬫ᭄ᬮᬄ᭟ᬲᬃᬯ᭄ᬯᬶᬫᬦᬗᬶᬲ᭄ᬗᬦ᭄ᬤᬶᬓᬵ᭞ᬤᬸᬄᬤᬾᬯᬳᬶᬕᬸᬭᬸᬳᬚᬶ᭞ᬳᭂᬗ᭄ᬓᬾᬦ᭄ᬚᬵᬳᬶᬯᬂᬧᬗᬗ᭄ᬕᭀ᭞ᬫᬯᬲ᭄ᬢ᭄ᬭᬵᬫᬶᬯᬄᬫᬲᬩᬸᬓ᭄᭞ᬢᬶᬢ᭄ᬬᬂᬲᬫ᭄ᬧᬸᬦ᭄ᬲᬫ᭄ᬧᬸᬦᬶᬓᬵ᭞ᬭ

ᬤᬾᬦ᭄ᬫᬦ᭄ᬢ᭄ᬭᬶ᭞ᬲ᭄ᬫᬸᬓ᭄ᬜᬸᬂᬓᬧᭂᬦ᭄ᬤᬵᬓ᭄ᬢᬶᬗ᭄ᬳᬮ᭄᭟ᬓᬮᬶᬄᬧᬤᬵᬓᬲ᭄ᬫᬭᬦ᭄᭞ᬳᬗ᭄ᬭᬸᬗᬸᬧᬤᬵᬭᬶᬗᬢᬶ᭞ᬭᬤᬾᬕᬮᬸᬄᬳᬲ᭄ᬫᬸᬯᬲ᭄ᬧᬵ᭞ᬓᬤᬶᬭᬱᬵᬢᬦ᭄ᬧᬩᬬᬸ᭞ᬯ᭄ᬯᬂᬗᬧᬵᬳᬦᬓᬾᬤᬾᬯᬵ᭞ᬭᬤᬾᬦ᭄ᬤᬾᬯᬶ᭞ᬫᬜᬭᬸᬤᬦᬾᬫᬶᬮᬶᬤᬦ᭄᭟

ᬮᬄᬫᬳᬶᬧᬤᬵᬧᬳᭂᬓᬂ᭞ᬕᬸᬭᬸᬦᬸᬦ᭄ᬤᬾᬦ᭄ᬫᬗᬸᬗ᭄ᬓᬩᬶᬦ᭄᭞ᬧᬺᬫᬾᬦᬓ᭄ᬳᬶᬲ᭄ᬢ᭄ᬭᬶᬫᬗ᭄ᬕᭂᬮᭀᬄ᭞ᬫᬗᬩᬶᬄᬭᬳᬤᬾᬦ᭄ᬕᬮᬸᬄ᭞ᬧᬜ᭄ᬚᬓ᭄ᬱᬫᬶᬧᬤᬵᬳᬢᬧ᭄᭞ᬫᬦᬫ᭄ᬧᭂᬓᬶᬦ᭄᭞ᬩᬕᬸᬲᬸᬫ᭄ᬩᬭᬵᬓᭀᬘᬧᬵ᭟ᬳᬮᬸᬗ᭄ᬕᬸᬄᬲᬋᬂᬲᬂᬦᬣᬵ᭞ᬫ

ᬢᬯᬸᬦ᭄ᬲᬋᬂᬫᬮᬶᬗ᭄ᬕᬶᬄ᭞ᬧᬺᬫᬦ᭄ᬢ᭄ᬭᬶᬳᬚᬚᬃᬚᬚᬃ᭞ᬓᬤᬾᬳᬦ᭄ᬤᬶᬢᬸᬫᬢᬫ᭄ᬩᬸᬦ᭄᭞ᬳᬮᬸᬗ᭄ᬕᬸᬄᬬᬵᬧᬤᬵᬳᬢᬧ᭄᭞ᬰ᭄ᬭᬶᬪᬹᬧᬢᬶ᭞ᬭᬶᬂᬤ᭄ᬳᬵᬗᬦ᭄ᬤᬶᬓᬵᬬᬂᬗᬸᬗ᭄ᬓᬩ᭄᭟ᬢᬸᬫᬸᬮᬶᬄᬫᬗ᭄ᬓᬶᬦ᭄ᬓᬳᬸᬗ᭄ᬓᬩ᭄᭞ᬓᬢᭀᬦ᭄ᬫᬘᬦᬾᬧᬚ᭄ᬭᬶᬢ᭄᭞ᬭᬵ

